[bookmark: _GoBack]მოსახლეობის ჯანმრთელობის დაცვა და გაუმჯობესება ხელისუფლების მნიშვნელოვან პრიორიტეტს წარმოადგენს, რაც ასახულია ქვეყნის კონსტიტუციასა და ძირითად საკანონმდებლო აქტებში. 

მოსახლეობის ჯანმრთელობა, დამოუკიდებლობის პერიოდში პირველად 2013 წლიდან გახდა საქართველოს პოლიტიკური პრიორიტეტი, რამაც ასახვა ჰპოვა ჯანდაცვაზე გამოყოფილი საბიუჯეტო ასიგნებების მნიშვნელოვან ზრდაში, ქვეყანაში საყოველთაო ჯანდაცვის პროგრამის შემოღებაში, სამედიცინო დახმარებისადმი მოსახლეობის ხელმისაწვდომობის მნიშვნელოვან გაფართოებასა და გაუმჯობესებაში და ახალი პრევენციული და სამკურნალო პროგრამების დანერგვასა და განხორციელებაში.

ქვეყანაში მოქალაქეთა ჯანმრთელობის საუკეთესო მაჩვენებლები მეტად მნიშვნელოვანია მოსახლეობის კეთილდღეობისა და ქვეყნის სოციალურ-ეკონომიკური განვითარებისთვის, ხოლო საზოგადოების ჯანმრთელობის დაცვა და ხელშეწყობა მხოლოდ სისტემაში ჩართული  მხარეების  ერთობლივი ძალისხმევითაა შესაძლებელი. 
ჯანდაცვის სისტემის გამართული ფუნქციონირებისათვის ფრიად მნიშვნელოვანია პრევენციული მედიცინისა და საზოგადოებრივი ჯანდაცვის განვითარება, რომლის  მნიშვნელოვან მიმართულებებს შორის დღევანდელ დღეს ჩვენს ქვეყანაში განსაკუთრებით აქტუალურია იმუნიზაციის (აცრების), C ჰეპატიტის პრევენციისა და მკურნალობის და თამბაქოს კონტროლის ღონისძიებების გაძლიერების საკითხი.
საზოგადოებირვი ჯანმრთელობის ხელშეწყობისა და უზრუნველყოფის ღონისძიებები  უპირატესად ადგილობრივ დონეზე მიმდინარეობს, საქართველოს კანონმდებლობით გამიჯნულია ცენტრალური და ადგილობრივი ვალდებულებანი და მოვალეობები, საზოგადოებრივი ჯანმრთელობის მართვა დეცენტრალიზეულია და განსაკუთრებული როლი ადგილობრივი ხელისუფლების საზოგადოებრივი ჯანდაცვის ცენტრებს აკისრიათ. შესაბამისად, ამ მიმართულებით, ძალიან დიდია მაჟორიტარი დეპუტატებისა და ადგილობრივი ხელისუფლებისა როლი. 

ზემოთქმულიდან გამომდინარე, საზოგადოებრივი ჯანდაცვის აქტუალური საკითხების: იმუნიზაციის, “C” ჰეპატიტის ელიმინაციისა და თამბაქოს კონტროლის ღონისძიებების მიმართულებებით განხორციელებული პროგრესის შეფასებისა და ადგილობრივ დონეზე გასატარებელ შემდგომ ნაბიჯებზე მსჯელობის მიზნით, საქართველოს შრომის, ჯანმრთელობისა და სოციალური დაცვის სამინისტრო და დაავადებათა კონტროლისა და საზოგადოებრივი ჯანმრთლობის ეროვნული ცენტრი, ჯანმრთლობის მსოფლიო ორგანიზაციის ფინანსური და ტექნიკურ მხარდაჭერით, ა.წ. 6 ივნისს აწყობს სამუშაო შეხვედრას საქართველოს პარლამენტის მაჟორიტარ დეპუტატთა კორპუსთან. 
გვაქვს პატივი, მოგიწვიოთ აღნიშნულ ღონისძიებაზე, რომელიც გაიმართება საგურამოში, 11:00-15:00 პერიოდში. თქვენი მონაწილეობა მნიშვნელოვანია საზოგადოებრივი ჯანდაცვის ამ აქტუალური, ქვეყნისათვის სასიცოცხლო მიმართულებების მართვის გაუმჯობესების საქმეში. 

